
Abstrakti 
 

Analizat e mbetjeve të pesticideve organoklorine DDX dhe trifluralinës janë kryer sipas 

standardit ISO 10382:2002 i modifikuar sipas Laboratorit të tokave JLU-Giessen. Mostrat janë 

analizuar me HS–SPME–GC-MS (Head Space Solid Phase Micro Extraction-Gas 

Chromatography Mass Spectrometry) dhe keto rezultate preliminare janë përpunuar 

automatikisht nga Chromeleon Software dhe verifikuar me Microsoft Excel.  

Mbetjet e trifluralinës ishin mjaft të ulëta në thellësit e tokës 0-20, 20-40 dhe 40-60 cm, 

minimumi ishte i njëtë në të gjitha thellësit 0.35 μg/kg, kurse maksimumi ishte në thellësin 20-

40 cm me 0.40 μg/kg.  

Sa i përket mbetjeve të organoklorineve mbetjet më të larta mesatare ishin të izomerit 

4,4 DDE në thellësi 0-20 cm, me 36.7 μg/kg dhe 4,4 DDT-së në thellësi 20-40 cm me 19.3  

μg/kg.  

Krahasuar me hulumtimin e viteve të 1980 për mbetjet e organoklorineve që ishte 208 

μg/kg, dhe rezultateve të vitit 2019 që ishte 679.60 μg/kg izomerit DDE, rezultatet tregojnë për 

ulje të mbetjeve në ditët e sotme të izomerit 4,4 DDE me 36.7 μg/kg.  

Megjithatë, mbetjet maksimale ishn nga 4,4 DDT-ja me 147.6 μg/kg në thellësi 20-40 

cm dhe izomeri 4,4 DDE me 88.9 μg/kg në thellësi 0-20 cm.    

Këto vlera të mbetjeve të organoklorineve janë më të larta se sa është pritur kur kemi 

parasysh faktin se përdorimi i këtyre pesticideve ka vite që është ndaluar në vendin tonë.  

